
విష్ణుమూలంబుగా వేదోక్తకర్మంబు

        లాచరింపక ఫలంబందువాంఛ

సేయువారలు వివిధజన్మాయుతములఁ

బొందుచుందురు మోక్షంబు నొందఁగోరు

వాండ్రు తంత్రోక్తమార్గాన వనజనాభు

పూజ సేయంగ వలయు సమ్మదముతోడ.

ఆపూజాప్రకారం బెట్టి దనిన.

శుద్ధాత్ముఁడై దేహశోధనం బొనరించి

        శ్రీనాథ సన్ముఖాసీనుఁ డగుచు

పూజాది చిత్తంబు పూతంబుగాఁ జేసి

        ప్రకటలబ్ధోపచారముల చేత

నభినవద్రవ్యభూమ్యాత్మలింగంబుల

        సంప్రోక్షణముఁ జేసి చక్రధరు

కాసనంబును నర్ఘ్యమాచమనీయంబు

        పాద్యంబు భక్తి సమర్పణఁ జేసి

పుష్పగంధాక్షతల చేతఁ బూజ చేసి

భక్తి తోడుత దీపధూపంబు లొసఁగి

బహువిధాన్నంబు లారగింపంగఁ జేసి

గరిమ జేయంగవలె నమస్కారములను.

శ్రీరమణుని భక్తిఁ బూజ సేయుచు నతనిన్

నిరాగ్న్యర్కావిధులం ?

దారయ వీక్షించు నతఁడు హరిఁజేరు నృపా.

అని పలికిన విదేహుం డిట్లనియె.

